
Á Christiansborg: 
Mortan Østerø

Áleið 150 fólk úr vinnulívi, 
politikki, lestrar- og tíðinda
heiminum vóru møtt til 
ráðstevnuna, sum Arktiski 
bólkurin á Fólkatingið skip
aði fyri mánadagin. Reint 
landafrøðiliga, eru tað 
Grønland og Føroyar, sum 
tryggja Danmark limaskap 
í Arktiska Ráðnum – ein 
felagsskapur fyri tey londini, 
ið marka upp til Arktis. Tað 
sást eisini týðiliga aftur í fyri
lestrarhaldarunum, sum fyri 
tað mesta umboðaðu grøn
lendskt og føroyskt vinnu
lív. Sjálvt Arktiska Ráðið 
varð stovnað í kanadiska 
Ottawa í 1996, og telur átta 
limalond, umframt seks 
fastar luttakarar, umboð
andi upprunafólk í Arktis, 
har mett verður, at góðar 

fýra milliónir fólk búgva. 
Aðalmálið hjá arktiska 
ráðnum er at verja og menna 
náttúru- og mentanararvin í 
arktiska økinum á burðar
dyggum grundarlag. Mána
dagin varð tað tó upp til 
arktiska bólkin á Fólkatingið 
at finna eitt evni, ið ikki 
nýttist vera knýtt at júst 
hesum.

– Vit ynsktu at fáa 
lýst nakað ítøkiligt innan 
vakstrarmøguleikarnar á 
arktiska økinum. Hjá okkum 
er fremsta fortreytin fyri 
menning av arktiska økinum 
og -samstarvinum, at skapa 
arbeiðspláss og brúka 
nýggjar vinnuligar møgu
leikar á bestan hátt. At gera 
tað ítøkiligt valdu vit at heita 
á aktørar innan ferðavinnu 
og shipping, sum kundu vísa 
á vakstrarmøguleikarnar 
innan teirra yrki, og vónandi 

fanga áhugan hjá vinnufólk
um og íleggjarum millum 
áhoyrararnir, sigur Sjúrður 
Skaale, formaður í arktiska 
bólkinum.

Millum teir gott 150 
áhoyrararnir á ráðstevnuni, 
vóru umboð fyri Dansk 
industri, Dansk erhverv, 
Norden, Polar DTU og 
Søfartsstyrelsen. Harum
framt taldust umboð fyri 
Front Communication, ið 
hevur drúgvar royndir við 
at lýsa grønlendskt vinnulív, 
og umboð frá Shipping DK, 
Blue Water Shipping, Viking 
Supply Ships og A.P. Møller 
– Mærsk. Uttanfyri vinnu
ligu fyritøkurnar, vóru eisini 
umboð úr føroysku, grøn
lendsku, norsku, japansku 
og russisku sendistovunum 
í Danmark.

mortan@sosialurin.fo

Týdningar­
mikið at 
kunna um 
vøkstur

Stórir vinnuligir møguleikar eru í Arktiska økinum, men 
londini eiga at fyrireika seg soleiðis, at tey fáa tað 
mesta bururúr. Mánadagin skipaði Arktiski bólkurin á 
Fólkatingi fyri ráðstevnu har vinnuligu møguleikarnir 
innan ferðavinnu og shipping vórðu umrøddir

